
REGULAMENTO DE UTILIZACIÓN DAS INSTALACIÓNS DEPORTIVAS MUNICIPAIS 
DO CONCELLO DE LALÍN 

EXPOSICIÓN DE MOTIVOS

O  presente  Regulamento  ten  por  obxecto  regular  o  réxime  xurídico,  xestión,  uso  e 
utilización das Instalacións Deportivas de titularidade do Concello de Lalín e díctase ó abeiro das 
competencias que neste materia atribúe ós concellos os artigos 4.a), 22, 25.2.m), 26.1.c) e 49 da Lei 
7/1985,  do  2  de  abril,  Reguladora  das  Bases  do  Réxime  Local;  artigo  55  do  Real  Decreto 
Lexislativo  781/1986,  do 18 de abril,  polo que se  aproba  o Texto  Refundido das  Disposicións 
vixentes  en  materia  de  Réxime  Local  y  o  artigo  53.3  do  Real  Decreto  2568/1986,  do  28  de 
novembro, polo que se aproba o Regulamento de Organización, Funcionamento e Réxime Xurídico 
das Entidades Locais.

        O  presente  Regulamento  será  de  aplicación  á  totalidade  das  Instalacións  Deportivas 
municipais nos términos establecidos no artigo primeiro e as súas normas servirán para garantir os 
dereitos dos usuarios así como para fixar as necesarias obrigas ou deberes destes co persoal, cos 
demais usarios ou co propio equipamento deportivo

TITULO I. CONDICIÓNS XERAIS PARA TÓDALAS INSTALACIÓNS

Artigo 1º.- Instalacións deportivas municipais.

Son instalacións deportivas municipais tódolos edificios, terreos, recintos e dependencias de 
titularidade municipal destinados á práctica deportiva.

As instalacións deportivas municipais definidas no parágrafo anterior son bens de dominio 
público  pertencentes  ao  servizo  público.   Tamén  o  son  os  bens  mobles  incorporados 
permanentemente a calquera delas.

Poderán ter a condición de instalación deportiva municipal aquelas cedidas, por calquera 
título xurídico, ó Concello de Lalín para a súa xestión ou explotación.  Estas instalacións rexeranse 
polo establecido no presente regulamento salvo que o instrumento de cesión establecera un réxime 
propio de xestión ou explotación.

Artigo 2º.- Características das instalacións deportivas municipais.

As  instalacións  deportivas  municipais  cumprirán  as  normas  urbanísticas  de  seguridade, 
accesibilidade e adaptación para persoas con disminucións ou discapacidades funcionais e demais 
normativa aplicable.



Artigo 3º.- Usos sometidos a tributación

As instalacións deportivas municipais estarán abertas ao público e poderán acceder a elas e 
utilizalas calquera cidadán/á mediante a subscrición da correspondente taxa, dacordo coas normas 
do presente regulamento.

Os veciños empadroados no Concello de Lalín terán preferencia para o uso das instalacións 
municipais no inicio dos cursos e preferencia nas listas de espera.

Artigo 4º.- Ingres de taxas e prezos públicos.

O pagamento da  taxa ou prezo  público  para poder  utilizar  a  instalación é  obrigatorio  e 
realizarase, antes da utilización da instalación, na forma e contía que estableza o texto regulador 
vixente, sen que se poida conceder ningún tipo de redución ou exención, agás as expresamente 
previstas na devandita normativa e de acordo co trámite legal procedente da aprobación polo órgano 
competente se fose necesario.

Artigo 5º.- Modalidades de aboamentos.

Os tipo de carné de subscrición deportiva municipal e modalidades de aboamento serán os 
estipulados segundo o que estableza a ordenanza fiscal vixente.

Artigo 6º.- Limitación funcional de espazos deportivos.

En cada instalación poderán practicarse os deportes ós que especialemente estea destinada, 
sendo tamén posible a práctica doutros deportes, sempre que técnicamente sexa posible e previa 
autorización.    As instalacións deportivas municipais poderán ser destinadas de forma puntual a 
actividades  de  carácter  social  ou  cultural  que  cumpran  os  requisitos  que  para  cada  caso  se 
contemplen.

Artigo 7º.- Información básica.

En cada unha das instalacións deportivas figurará, con carácter preceptivo e en lugar visible 
un cartel coas seguintes informacións:

-Referencia ao texto vixente regulador das taxas do uso das instalacións deportivas.
-Referencia ás normas de uso das instalacións deportivas.
-Horario de funcionamento.

Artigo 8º.- Reclamacións.

Todo usuario dunha instalación deportiva municipal, individual ou colectivo, poderá solicitar 
as follas de reclamación para efectuar  as reclamacións pertinentes,  na oficinas ou recepción da 
propia instalación deportiva.

Non se tramitarán as reclamacións que se presenten de forma anónima, debendo constar de 
forma obrigatoria o número do DNI ou carta de residencia o número de abonado, no seu caso.



Artigo 9º.- Réxime de aproveitamentos publicitarios.

O  Concello  de  Lalín  poderá  autorizar  a  existencia  de  publicidade,  estática  ou  móbil, 
permanente  ou  non,  realizada  por  calquera  elemento  técnico  ou  soporte,  estando  prohibida  a 
colocación de carteis que non estean autorizados previamente.

Artigo 10º.- Medidas preventivas e cautelares.

O Concello de Lalín recomenda aos usuarios someterse a un recoñecemento médico previo 
antes de iniciar calquera actividade programada por éste, reservándose o dereito de esixilo se o 
estimase conveniente.  

Queda  prohibido  o  uso  das  instalacións  a  todas  aquelas  persoas  que  padezan  algunha 
enfermidade contaxiosa.

TITULO II. USUARIOS.

Artigo 11º.- Condición de usuario.

Para os efectos da presente Normativa enténdese por usuarios das instalacións deportivas 
municipais  a  aquelas  persoas  ou  entidades  que  utilizan  éstas,  ben  participando  en  programas 
promovidos  e  xestionados polo Concello  de Lalín,  ben participando do utlilización,  aluguer  ou 
cesión dos devanditos espazos deportivos, así como os abonados.

Terán a condición de abonados todas aquelas persoas, residentes ou non no municipio de 
Lalín, que estean en posesión do abono ou do carné de suscrición deportiva municipal que acredite 
a súa condición de abonado e esté ó corrente do pagamento do período en curso.

O carné de subscrición deportiva é persoal e instransferible.

Artigo 12º.- Renuncia á utilización de instalacións.

O usuario poderá renunciar ao uso da instalación ou servizo e terá dereito á devolución do 
importe  ou  optará  a  unha  nova  reserva,  sempre  que  se  trate  dun  servizo  mensual,  presente  o 
correspondente comprobante de pagamento e estea, ademais, nos seguintes casos:

-suspensión do servizo ou actividade en máis de cinco días consecutivos por problemas ou 
incidencias alleaos oa usuario, agás en datas de vacacións.

-Razóns  especiais  de  organización  do  Concello  de  Lalín  (celebración  de  eventos,  etc.), 
sempre que se produza sen aviso previo.



No caso de desaxuste de horarios por causas alleas, os usarios poderán optar por:

-Prorrogar  a  hora  de  comezo da  actividade  se  á  seguinte  hora  non estivese  alugada  ou 
reservada a instalación.

-Cambiar a outra instalación que estivese libre.
-Solicitar un troco de data e/ou hora con presentación do correspondente recibo.

Artigo 13º.- Dereitos dos usuarios.

Son dereitos dos usuarios das Instalacións deportivas municipais:

1.- Ser tratados con educación e amabilidade por todo o persoal que presta servizos nas 
instalacións deportivas.

2.- Gozar, de acordo ás normas de uso establecidas e as tarifas vixentes, de tódolos servizos 
que preste o Concello de Lalín e as súas instalacións.

3.-  Facer  uso  das  instalacións  nos  días  e  horarios  sinalados  no  programa  ou  aluguer 
contratado, se ben o Concello de Lalín por necesidade de programación ou forza maior poderá 
anular ou variar as condicións establecidas, comunicando sempre esta circunstancia aos afectados 
coa máxima antelación posible.

4.-  Atopar  as  instalacións,  o  mobiliario  e  o  material  deportivo  nas  mellores  condicións 
posibles.

5.- Presentar as queixas, suxestións ou reclamacións que estime convenientes, por escrito 
nas follas disponibles en cada instalación ou no rexisto do Concello de Lalín.

6.- Poder consultar nas diferentes instalacións o Regulamento de Utilización das Instalacións 
Deportivas Municipais.

Artigo 14º.-  Obrigas dos usuarios.

Son obrigas dos usuarios das Instalacións deportivas municipais:

1.- Aboar a taxa correspondente ao uso, servizo ou actividade elixida, segundo a ordenanza 
vixente.

2.- Identificarse mediante o seu correspondente documento no control de acceso e presentar 
o  carné,  tarxeta,  bono  ou  docuemento  identificativo  estipulado  cando  lle  sexa  requirido,  non 
podendo cedelo ou transmitilo a un terceiro.

3.- Utilizar as intalacións, material e mobiliario axeitadamente, evitando posibles danos nas 
instalacións ou á saúde e dereitos dos demais usuarios,  coidando en especial  o mantemento da 
salubridade colectiva.

4.- Gardar o debido respecto aos demais usuarios e o persoal das instalacións.
5.-  Atender  en  todo  momento  ás  indicacións  e  colaborar  co  persoal  das  instalacións 

deportivas  cuxa  misión  é  supervisar  toda  actividade  que  se  realice  no  recinto  e  as  súas 
dependencias, así como velar polo cumprimento das normas, tanto xerais como específicas de cada 
espazo deportivo.



6.-Acceder  á instalación para realizar a actividade con indumentaria  deportiva completa, 
observándose especialemente a necesidade de calzado adecuado para o pavimento, utilizando solas 
que non marquen o parqué e os cháns especiais das canchas.  Polo mesmo motivo, está prohibida a 
utilización na instalación do mesmo calzado empregado na rúa.   Se dispoñerá,  polo tanto,  dun 
calzado deportivo para uso exclusivo en adestramentos e encontros.  Os que realicen exercicio fóra 
das instalacións deportivas e posteriomente entren nos recintos pechados coidarán especialmente da 
hixiene do calzado e fin de evitar posibles prexuízos ao pavimento.  Esta norma rexe tamén para as 
actividades a realizar en pistas e instalacións abertas.

7.- Abandonar as instalacións unha vez finalizada a actividade na que se participe ou se 
atope inscrito. Se a actividade se realiza dentro da última hora do horario establecido para cada 
instalación, deberá abandonala quince minutos antes da hora de peche, desaloxando os vestiarios á 
hora en punto.

8.- Utilizar os espazos en función do seu destino.

Artigo 15º.- Prohibicións.

Está prohibido para os usuarios:
1.- Introducir utensilios ou recipientes de vidro nos recintos deportivos.
2.- Fumar e comer nas instalacións deportivas, agás nos lugares autorizados.
3.- A publicidade de bebidas alcohólicas e tabaco.
4.-  Tirar  lixo  dentro  das  instalacións  debendo  utilizar  papeleiras  ou  outros  recipientes 

destindos para tal efecto.
5.- Introducir  cans ou outros animais en tódalas instalacións deportivas municipais, agás 

para a  realización de probas agility ou outro tipo de competicións  cando estivesen autorizadas. 
Desta norma están exentos os cáns-guía cando realicen o seu traballo.

6.- O uso de bicicletas, patíns e monopatíns, con excepción dos espazos destinados a estas 
modalidades deportivas.

7.- Xogar con pelotas ou balóns, ou outros obxectos, en vestiarios, corredores de acceso a 
pistas, bancadas e todas aquelas zonas que non se consideren espazos deportivos, agás supervisión 
dun monitor.

8.- Deixar obxectos fóra das taquillas dos vestiarios, así como deixar ocupada con roupa o 
interior  das  cabinas  individuais,  duchas  ou  calquera  outro  espazo dos  vestiarios.  Só  se  poderá 
ocupar a taquilla durante a realización da actividade, procedéndose á súa apertura diariamente por 
parte dos traballadores ao peche da instalación, non se facendo responsable do contido da mesma.

9.- Introducir bolsas, mochilas, etc. nas canchas e nas piscinas.   Éstas deberán deixarse nas 
taquillas existentes nas instalacións.

10.-  Utilización  de  calquera  instalación  deportiva  municipal  para  impartir  clases  con 
finalidade de uso e beneficio particular, agás as autorizadas expresamente por escrito.

11.- Facer limpezas corporais ou faciais.
12.- Afeitarse, depilarse, cortar as uñas e calquera outra actividade hixiénica ou estética que 

implique restos físicos.
13.- Non se permitirá no interior dos vestiarios a práctica doutra actividade que non sexa a 

específica en función do seu deseño e dos elementos que conteña.
14.- Captar imaxes persoais en aseos e vestiarios por calquera medio.



TÍTULO III. USO DAS INSTALACIÓNS

Artigo 16º- Principios xerais de utilización

Tódalas instalacións deportivas municipais son de libre concorrencia, non podendo existir 
ningún tipo de discriminación por razón de raza, sexo, relixión, opinión ou calquera outra condición 
ou circunstancia persoal ou social.

O acceso ás  instalacións  deportivas  municipais  supón a  aceptación das  normas contidas 
neste regulamento e no resto da normativa de aplicación.

Artigo 17º- Medidas preventivas de seguridade

O persoal responsable das instalacións, poderá pechalas en calquera momento por razóns de 
seguridade, climatolóxicas e cando se produzan circunstancias que poidan ocasionar danos físicos a 
persoas e/ou danos ás instalacións. Nestes casos non se terá dereito á devolución do diñeiro pago 
por acceder á instalación ou realizar calquera actividade.

Por interese deportivo ou de orde técnica, o Concello de Lalín, resérvase a posibilidade de 
pechar o uso das mesmas, aínda  habéndose reservado, avisando diso coa debida antelación. Este 
suposto comportará a devolución do importe pago no alugueiro da instalación.

Artigo 18º- Disposicións de materiais e equipamentos

Poñerase a  disposición dos  usuarios autorizados,  para  os seus adestramentos,  o  material 
dispoñible,  sendo responsabilidade destes  o traslado e a retirada ao correspondente almacén. O 
persoal da instalación colaborará nestas tarefas se fose necesario.

O adestrador/a ou a persoa delegada do club terá que levar o control do material utilizado 
para  a  realización  das  actividades.  Tamén  se  responsabilizará  de  que,  unha  vez  finalizada  a 
actividade,  a  instalación  e  os  espazos  deportivos  utilizados  estean  en  condicións  de  voltarse  a 
utilizar.

O material que cada equipo estea autorizado a deixar en cada polideportivo deberá estar 
recollido en cestas, redes ou bolsas propiedade do club, non se facendo responsable do devandito 
material o Concello de Lalín.

Artigo 19º- Acceso autorizado sen tutela

Cando  sexa  necesario  a  obtención  das  chaves  para  utilizar  as  instalacións  deportivas  o 
usuario  ou  a  persoa  responsable  ou  delegada  da  entidade  terá  que  depositar  en  mans  dos 
responsables da instalación un documento acreditativo da súa responsabilidade, que lle será devolto 
unha vez entregadas as chaves á saída.

O Concello poderá esixir fianza pola entrega das chaves.



Artigo 20º - Horarios

Os  horarios  das  distintas  instalacións  serán  aqueles  que  se  aproben  anualmente  e  que 
deberán colocarse en lugar visible á entrada das mesmas.

Estes horarios poderán sufrir modificacións segundo as consideracións ou necesidades do 
Concello, debendo anunciarse o troco coa máxima antelación posible.
 
TÍTULO IV. NORMAS DE SOLICITUDE, CONCESIÓN E USO

Artigo 21º- Solicitude de instalacións deportivas municipais

Ábrese o prazo de solicitude para o uso de instalacións deportivas municipais durante o ano 
escolar ou tempada, dentro do prazo que se estableza ao efecto.

O modelo de solicitude será o establecido polo Concello. Poderá recollerse nas instalacións 
deportivas municipais e na páxina web municipal (www.lalin.org). Deberá entregarse nos rexistros 
municipais en horario de oficina.

A concesión de uso queda supeditada a que o solicitante estea ao corrente no pagamento 
polo concepto de utilización de calquera instalación deportiva municipal.

Dende o Concello considérase dous tipos de solicitudes de instalacións:

1. Petición de instalacións para adestramento en tempada anual:

a) Os clubs ou entidades deportivas poderán, para efectuar os seus adestramentos ou 
competicións,  solicitar  a  reserva  dunha  instalación  determinada.  Todas  as  solicitudes 
recibidas dunha mesma instalación serán estudadas e clasificadas atendéndose á súa orde de 
prioridade.
b) Consecuentemente con esta  clasificación asiganaráselle  a  cada entidade os días  e 
horas en función da dispoñibilidade de cada instalación.  
c) Aos clubs ou entidades deportivas que, logo da aplicación dos devanditos criterios, 
se  lles  conceda  unha  instalación  deportiva  determinada,  deberán  confirmar  o  horario 
concedido.  Posteriormente,  a  entidade  deportiva  deberá  formalizar  un  convenio  para  a 
concesión do horario de adestramento. Esta concesión terá vixencia polo prazo que nela se 
estableza.  Non obstante, a non utilización reiterada dos horarios cedidos conlevará a perda 
da citada cesión.   No caso de ser necesaria unha prórroga, esta deberá ser solicitada polo 
procedemento anteriormente descrito.

2. Petición  de  instalacións  para  a  celebración  de  competicións:  poderase  reservalo  uso  de 
instalacións para a celebración de competicións dentro dos horarios de fin de semana, en 
canto dispoñan do calendario. 
A concesión de uso queda  supeditada  á  posible  autorización do Concello  para actos  ou 
competicións, non habendo lugar á reclamación cando, por algunha circunstancia se teña 
que suspender o horario concedido. Non obstante, sempre que sexa posible,comunicarase 
coa máxima antelación posible.



A concesión dunha franxa horaria durante unha tempada, en calquera instalación, non implicará que 
esa mesma hora sexa concedida ao ano seguinte automaticamente polo feito de facer a solicitude. 
As concesións  serán únicas  e  exclusivamente para a  tempada concedida.  Deberá confirmarse o 
horario concedido nas oficinas do Concello.

TÍTULO V. NORMATIVA DE USO DAS DIFERENTES INSTALACIÓNS DEPORTIVAS

CAPÍTULO I.- NORMAS XERAIS

Artigo 22.-Normas xerais:
1. A entrada ás instalacións efectuarase polos accesos autorizados quedando prohibido acceder 

libremente por calquera outra zona dos complexos deportivos.
2. É obrigatorio presentalo carné de usuario/a, ou abonar a entrada, e usar os tornos de entrada. 

O carné ou entrada poderá ser solicitado polo personal do centro en calquera momento.
3. Prohíbese a entrada con obxectos, animais, a excepción de cans guía, etc. que poidan causar 

dano ou molestia os usuarios/as.
4. Todo usuario/a estará obrigado a velar polo bo estado de conservación das instalacións e 

servizos impedindo ou denunciando todo acto que vaia en deterioro destes e advertindo ós 
empregados cando observan anomalías na instalación ou material destas.

5. Queda  terminantemente  prohibido  fumar  nos  recintos  deportivos  ou  consumir  bebidas 
alcohólicas.

6. O uso das instalacións debe realizarse con roupa e calzado deportivo axeitado.
7. Utilizar as papeleiras  e colectores para depositar  o lixo,  ademais  de separar os residuos 

segundo se indica ós usuarios nos distintos colectores.
8. O  Concello  de  Lalín  non  se  fará  responsable  dos  obxectos  perdidos,  abandonados  ou 

substraídos nas instalacións, aconséllase non acudir ás instalacións con obxectos de valor e 
empregar as taquillas.

9. Hai un buzón de suxestións e follas de reclamacións para que os usuarios/as expoñan as súas 
queixas, suxestións ou felicitacións, e mellorar deste xeito o funcionamento da instalación.

10. Os tempos máximos de utilización, así como os aforos máximos serán respetados por todos 
os usuarios/as.

11. Recoméndase o uso das taquillas.
12. As taquillas deberán permanecer baleiras unha vez finalizada a actividade. No caso contrario 

ó finalizar o día, procederase a súa apertura e retirada do que se encontre no seu interior.
13. Está totalmente prohibido comer fóra da cafetería ou zonas de descanso habilitadas para iso.
14. Observarase  o  cumprimento  das  normas  xerais  de  uso  e  aquelas  normas  particulares  e 

instrucións  que dicte  o  Concello  a  través do persoal  das instalacións.  A transgresión de 
calquera  norma  establecida  ou  aquelas  dictadas  pola  dirección  ou  polo  persoal  da 
instalación, poderá ocasionar o cese do uso da mesma.

15. Para os efectos  da Lei  orgánica  15/1999 do 13 de decembro de protección de datos  de 
carácter oficial, ao inscribirse na instalación autorízase a utilización dos datos persoais e o 
seu tratamento informático para a xestión da instalación e no seu caso, envío de información 
comercial inherente á xestión do centro.

16. Prohíbese a captación, reprodución ou publicación por fotografía, filme, ou calquera outro 
procedemento, da imaxe dunha persoa en lugares ou momentos da súa vida privada ou fora 
deles, salvo os casos previstos no artigo oitavo dous da Lei orgánica 1/1982 de protección 
civil, o honor e a intimidade persoal e familiar e a propia imaxe.



CAPÍTULO  II.-  NORMATIVA  DO  MULTIUSOS  LALÍN  ARENA  E  PISCINAS 
MUNICIPAIS; NORMATIVA XERAL

Artigo 23.-. Normativa xeral dos abonados

1. Para  inscribirse  como abonado da  instalación,  deberá  formalizar  a  folla  de  inscrición  e 
presentar a documentación necesaria (fotocopia do DNI, fotocopia do libro de familia no 
caso de abonos familiares, ou calquera outra documentación acreditativa das condicións que 
habiliten ó usuario para o acceso a un determinado tipo de abono dos previstos na ordenanza 
reguladora das taxas vixentes.).

2. No  momento  da  inscripción  débese  abonar  en  efectivo  a  cantidade  correspondente  á 
primeira mensualidade máis a cota de inscrición.   Prorratearase a tarifa correspondente á 
primeira mensualidade, debendo abonar a cantidade correspondente a unha quincena cando 
a  inscrición  se  realice  despois  do  día  15  do  mes  ou  a  mensualidade  íntegra  cando  a 
inscrición se realice antes do día 15 do mes correspondente.

3. A cota de inscrición, de carácter irrecuperable, terá validez dende o día no que realice a 
inscripción, ata o día no que o usuario/a cuase baixa, perdéndose os dereitos de cota de 
inscrición. 

4. As persoas que causen baixa e desexen formalizar a inscrición novamente, deberán de estar 
ao corrente do pagamento das cotas.

5. O cobro  das  cotas  fixadas  realizarase  sempre  por  anticipado,  a  través  de  domiciliación 
bancaria  na conta  corrente  elexida polo ususario/a.  Os recibos  domiciliados  pasaranse ó 
cobro ao comezo de cada mes.

6. Cando un recibo sexa devolto pola entidade bancaria, pagarase en efectivo na recepción da 
instalación ou nas dependencias da Tesourería municipal, no seu caso.

7. Os abonados que non estén ao corrente do pagamento das súas cotas, non poderán acceder á 
instalación, pasando a causar baixa automaticamente cando non teñan pagado dous recibos 
consecutivos.

8. O Concello resérvase o dereito de anular a condición de abonado cando reiteradamente (4 
cuotas seguidas) as súas cotas sexan devoltas pola súa entidade bancaria.

9. Todos os cambios na ficha, datos persoais ou bancarios, deberanse notificar persoalmente ou 
por escrito na instalación.

10. Para darse de baixa da instalación, débese comunicar por escrito en recepción, indicando o 
motivo da baixa acompañando o carné de acceso e sempre antes do día 25 do mes anterior 
ao que cause baixa.

11. O carné é persoal e intransferible, e só pode ser utilizado polo titular.
12. No caso de aparecer dúbidas sobre a identidade do portador do carné, e a requerimento do 

persoal  da  instalación,  este  deberá  identificarse  con  un  documento  acreditativo  (DNI, 
pasaporte ou similar).

13. No caso de extravío,  deberase comunicar  en recepción,  emitíndose un duplicado, previa 
entrega dunha fotografía tamaño carné.  A pérdida reiterada do carné poderá dar lugar á 
perdida da condición de abonado.

14. As normas de utilización expostas en cada zona da instalación, deben ser respetadas en todo 
momento.



15. O abonado asinante manifesta coñecer e  aceptar as condicións nas que se desenvolve o 
regulamento de uso interno deste complexo deportivo; así mesmo manifesta expresamente 
realizar  os  controis  médicos  da  súa  saúde  persoal,  non  presentando  ningunha 
contraindicación para a práctica das actividades físicas e deportivas.

16. O Concello resérvase  o  dereito  ao  peche  das  instalcións  no  cumprimento  da  normativa 
aplicable, ou por causas de forza maior.

17. Todos  os  datos  facilitados  a  través  da  folla  de  inscripción  serán  tratados  con  estricta 
confidencialidade, dacordo coa lexislación de protección de datos de carácter perosoal;  os 
usuarios ou abonados que teñen dereito de acceso ao ficheiro, rectificación e cancelación 
dos datos podendo exercitar tales dereitos enviando por escrito unha solicitude ao Concello.
Os  datos  solicitados  son  os  estrictamente  necesarios  para  a  correcta  identificación  do 
abonado, e son considerados axeitados, pertinentes e non excesivos.

 
Artigo 24.-Normativa xeral dos cursos

1. É obrigatorio presentar o carné da instalación en recepción.
2. Os cursillistas eventuais accederán á instalación como máximo 15 minutos antes de que 

comence  a  actividade  e  deberán  abandoar  a  instalación  nos  15  minutos  posteriores  á 
finalización do curso.

3. A falta inxustificada a máis dun % de sesións nun mes, que se determinará para cada curso 
polo  Concello  suporá  a  perda  automática  da  condición  de  cursillista,  introducindo  o 
Concello a un novo cursillista da listaxe de espera.

4. A baixa de algún curso deberá de comunicala por escrito en recepción antes do día 25 de 
cada mes.

5. Os días festivos non se impartirán cursos non sendo recuperables eses días.
6. Os cursillistas que non comuniquen a baixa no curso, automaticamente teñen a súa praza 

reservada ata o remate da tempada.
7. As novas prazas en cursos cubriranse ente o 1 e o 30 do mes anterior ao comenzo, tendo 

peferencia os usuarios que estén inscritos na listaxe de espera.

CAPÍTULO  III.-  NORMATIVA  PARTICULAR  DO  MULTIUSOS  LALÍN  ARENA  E 
PISCINAS MUNICIPAIS

SECCIÓN 1ª.- NORMAS PARTICULARES DAS INSTALACIÓNS

Artigo 25.- Normas de uso do Spa-Jacuzzi

1. O uso da zona spa está prohibida a menores de 16 anos.
2. É obrigatorio ducharse antes de entrar á zona spa.
3. Está  prohibido depilarse,  afeitarse ou levar  a  cabo outras  accións  de hixiene persoal  de 

posible contaxio para os outros usuarios/as.
4. É obrigatorio o uso de toalla ou albornoz para sentar nas saunas ou hamacas.
5. O tempo máximo de utilización da sauna é de 15 minutos.
6. Recoméndase o uso de albornoz ou toalla cando se abandone a zona spa.
7. Recoméndase non entrar nas saunas con obxectos metálicos (reloxos, aneis, colgantes, etc.)



8. O uso da zona spa farase con roupa de baño, chancletas, gorro, toalla ou albornoz.
9. Non poderán  facer  uso  da  zona  spa  aquelas  persoas  que  padezan  ou  teñan  sospeita  de 

padecer algunha enfermidde infecto-contaxiosa, especialmente cutánea.
10. Calquera anomalía detectada no servizo deberá de ser transmitida ó persoal de recepción. 

Artigo 26.- Normas de uso da sala de musculación

1. Os/as menores de 16 anos non poderán utilizar a sala.
2. O responsable de rapaces e rapazas con idades comprendidas entre os 16 e 18 anos, deberán 

concretar una cita co coordinador dos ximnasios, para que poidan autorizar o uso da sala 
segundo as necesidades. É obrigatorio a autorización paterna.

3. É obrigatorio traer e usar unha toalla, que cubra o respaldo das máquinas. No caso contrario 
no se permitirá o acceso á sala.

4. Utilizala sala con roupa e calzado deportivo. Non se pode entrar mollado ou mollada con 
bañador, con chanclas ou co torso desnudo ou con roupa de rúa.

5. Toda persoa que utilice o material por primeira vez deberá de porse en contacto co monitor 
da sala para realizar previamente a ficha e seguimento.

6. Entre series de exercicios, deberán deixar baleira a máquina utilizada, para evitar entorpecer 
o traballo doutros usuarios.

7. Debe de utilizar as máquinas correctamente. No caso de dúbidas deberá de consultarse co 
persoal técnico da instalación (monitor).

8. Os usuarios/as de rutinas individuais deberán de deixar a súa ficha de traballo no ficheiro 
correspondente unha vez finalizada a actividade.

9. É obrigatorio volver a colocar os pesos e o material utilizado no seu lugar despois do seu 
uso.

10. O tempo máximo de uso da maquinaria cardiovascular en momentos de máxima afluencia é 
entre 20 e 30 minutos segundo a demanda. 

11. É  aconsellable  solicitar  un  programa  individualizado  de  adestramento  ao  asesor  do 
ximnasio.

12. Recoméndase consultar antes ao médico no caso de padecer un problema de saúde.
13. Debe  facerse  un  uso  correcto  das  máquinas  de  pesos.  No  caso  de  dúbida  sobre  a  súa 

utilización, consultarase ao monitor.
14. Prohíbese abrir portas ou ventás sen a autorización do persoal responsable da sala.
15. O Concello resérvase o dereito de acondicionar as salas segundo as características destas e 

do seu aforo (temperatura, luminosidade.....)
16. O incumprimento das normas pode ser causa suficiente para privar ao usuario do suo das 

instalacións.

Artigo 27.- Normas de uso da sala de actividades

1. As actividades serán de uso exclusivo para abonados ou clientes que merquen a entrada con 
dereito a elas. 

2. Os menores de 16 anos non poderán participar nas actividades destinadas a adultos.
3. O usuario/a terá que estar na sala de actividades ó inicio da sesión.
4. Non está permitida a entrada na clase unha vez que estea comezada.
5. Deberase acudir ás actividdes con roupa e calzado deportivo, nunca co torso desnudo nin 

mollado ou en bañador nin con roupa de rúa.



6. Toda persoa que acceda á sala por primeira vez deberá de porse en contacto co monitor de 
actividades para realizar previamente a ficha de seguimento.

7. Será  necesario  anotarse  previamente  para  poder  acceder  ás  salas  de  actividades,  como 
medida de control do aforo.

8. Hai un auditorio máximo na sala, unha vez alcalzado, xa non serán inscritas mais peroas 
para unha concreta actividade de sala.

9. Os abonados que desexen repetir actividades nas salas, teñen que anotarse novamente.
10. É obrigatorio o uso de toalla para a execución de tódalas actividades dirixidas,  no caso 

contrario, o monitor/a non permitirá a participación na actividade.
11. Polo ben de todos, agradéceselle que, unha vez rematada a actividade, se recolla e ordene o 

material utilizado.
12. Ante calquera dúbida respecto ás normas aconsellámoslle que consulten co persoal técnico 

responsable da actividade.
13. O Concello resérvase o dereito de acondicionalas salas segundo as características desta e do 

seu aforo (temperatura, luminosidade.....).
14. Prohíbese abrir portas ou ventás sen a autorización de persoal responsable de sala.
15. O Concello resérvase o dereito de suspensión puntual, cambio das actividades ou cambios 

de sala por causa maior ou por falta de demanda ou afluencia.
16. O incumprimento das normas pode ser causa suficiente para privar ó cliente do uso das 

instalacións.

Artigo 28.- Normas de uso das pistas de padel

1. Non se poderá entrar con roupa de rúa no recinto, agás persoal autorizado.
2. É obrigatorio o uso de roupa deportiva e calzado para a práctica do tenis xa que outro tipo de 

calzado pode danar o pavimento.
3. Prohibido introducir  no recinto de xogo, bolsas, cubos ou cestas co obxecto de impartir 

clases particulares.
4. Prohibido comer ou fumar nas pistas.
5. No recinto de xogo só poderán estar os xugadores.
6. Non  facer  mal  uso  do  material  existente,  reservándose  o  Concello  tomar  as  medidas 

oportunas.
7. Os usuarios/as deberán de facer efectivo o pago do alugueiro por anticipado en recepción.
8. Se aos 10 minutos non está o usuario/a nas pistas, outro poderá facer uso das mesmas previo 

paso pola recepción da instalación.
9. Pode haber pistas e horas reservadas para cursos que se poidan consultar en recepción.
10. O Concello resérvase o dereito a organizar actividades deportivas ou lúdicas nas pistas.

Artigo 29.- Normas de uso das duchas e vestiarios do Lalín Arena e Piscinas.

1. É obrigatorio o uso das chanclas nas duchas.
2. Está prohibido o uso de envases de cristal.
3. O tempo da ducha será o estrictamente necesario.
4. Está prohibido botar ao chán botellas ou envases, débense de empregar as papeleiras.



5. Non está permitido o uso de máis dunha taquilla. É obrigatorio deixala baleira ó saír do 
complexo unha vez rematada a actividade. Ó finalizar o día serán abertas e baleiradas polo 
persoal do complexo.

6. Está  prohibido  afeitarse,  depilarse,  tinguirse  e  outras  accións  antihixiénicas  similares  na 
zona de duchas e nos demais espazos de vestiarios e aconséllase  e o uso axeitado de cremas 
ou similares, co fin de evitar que caian no chan e produzan esvaróns

7. Aconsella secarse despois de tomar a ducha, á saída desta.
8. O Concello non se responsabiliza dos roubos sufridos nas instalacións.
9. Aconséllase deixar as súas pertencias dentro das taquillas.
10. Prégase o respeto ao persoal de limpeza no desempeño da súa actividade.
11. No  caso  de  observar  algún  desperfecto  nas  instalacións  recoméndase  comunicalo  en 

recepción.
12. O Concello resérvase o dereito de pechar ou cambiar puntualmente o vestiario por causa de 

forza maior.
13. O incumprimento das normas pode ser causa suficiente para privar ó cliente do uso das 

instalacións.
14. Os nenos maiores de 6 anos deberán cambiarse solos nos seus respectivos vestiarios.

Artigo 30.- Normas de uso de sauna e baño turco

1. Os menores de 16 anos non poderán facer uso deste servizo.
2. O tempo máximo será de 15 minutos.
3. É obrigatorio ducharse con auga quente e xabón e secarse ben antes de entrar na sauna, así 

como utilizar unha toalla para tumbarse ou sentar nos bancos.
4. Finalizada  a sesión recoméndase ducharse con auga fría e realizar un descanso de 5 a 10 

minutos.
5. A  sauna  está  contraindicada  para  aquelas  persoas  que  padezan:  hipertensión  arterial, 

enfermidades  cardiovasculares,  varices,  embarazo,  despois  de  inxerir  bebidas 
alcohólicas.....As persoas que padezan enfermidades enfecciosas non poden facer uso da 
sauna.

6. Non se permite colocar as chanclas en ningunha parte da sauna (bancadas, paredes...)
7. É obrigatorio entrar con bañador. Non está permitido entrar vestido nin con calzado de rúa, 

nin con obxectos tales como xoias, reloxos, móbiles, aparatos electrónicos.......
8. Non  está  permitido  afeitarse  ou  depilarse  dentro  da  sauna,  así  como  realizar  prácticas 

antihixiénicas.
9. Prohibido botar auga ou productos que ambienten dentro do difusor de vapor.
10. Recoméndase ler  as instruccións colocadas na porta da sauna e do baño turco co fin de 

coñecer as indicacións e contraindicacións de dito servizo.
11. Ante calquera dúbida respecto ás normas aconséllase que consulten co persoal técnico.
12. O incumprimento das normas pode ser causa suficiente para privar ó cliente do uso das 

instalacións.
13. Existe unha limistación ao acceso de usuarios en función do aforamento da intalación.



SECCIÓN 2ª.- NORMAS PARTICULARES DAS PISCINAS MUNICIPAIS

Artigo 31.- Características das Instalacións e definición dos seu elementos
As Piscinas Municipais de Lalín están constituídas polas seguintes instalacións: 

– Piscinas interiores cubertas, sitas na Avda. Xosé Cuíña núm. 42 (Lalín).

– Piscinas exteriores descubertas, sitas na Avda. do Parque núm.5 (Lalín).

PISCINAS INTERIORES CUBERTAS
1)  Elementos  de  uso  privado:  formado  polas  oficinas,  zona  de  monitores,  almacéns,  salas  de 
máquinas. Non son de acceso público, unicamente está permitida a entrada aos mesmos ao persoal 
de control, mantemento, limpeza e xestión da piscina.

2) Elementos comúns: formados polos locais ou zonas de acceso público, tales como o vestíbulo de 
acceso, os vestiarios, as duchas e a praia.

3) Piscinas: formadas polas piscinas propiamente ditas, conformadas por dous vasos recreativos.

PISCINAS EXTERIORES DESCUBERTAS
1)  Elementos  de  uso  privado:  formado  polas  oficinas,  zonas  de  monitores,  almacéns,  salas  de 
máquinas.
2) Elementos comúns: formados polos locais ou zonas de acceso público, tales como o vestíbulo de 
acceso, os vestiarios, as duchas e a zona de solarium.
3) Piscinas: formadas polas piscinas propiamente ditas, vaso recreativo e vaso infantil.

Artigo 32.-  Elementos comúns de acceso público.

PISCINAS INTERIORES CUBERTAS
1) Vestíbulo  de  acceso:  contén  as  barreiras  e  elementos  de  control  que  permiten  o  acceso  ás 
instalacións da piscina.

2)  Vestiarios.  Contén  os  servizos  hixiénico-sanitarios,  colgadoiros,  bancos,  taquillas  e  demais 
elementos  que  permiten  mudarse  para  acceder  ás  instalacións  así  como  as  duchas  (de  uso 
obrigatorio antes de acceder ao vaso) . Están diferenciadas para homes e mulleres.

3) Praia. É o espazo libre arredor das piscinas que serve como zona de tránsito e acceso ás mesmas.

PISCINAS EXTERIORES DESCUBERTAS

1)  Vestíbulo  de  acceso:  contén  as  barreiras  e  elementos  de  control  que  permiten  o  acceso  ás 
instalacións da piscina.

2)  Vestiarios.  Contén  os  servizos  hixiénico-sanitarios,  colgadoiros,  bancos,  taquillas  e  demais 
elementos  que  permiten  mudarse  para  acceder  ás  instalacións  así  como  as  duchas  (de  uso 
obrigatorio antes de acceder ao vaso) . Están diferenciadas para homes e mulleres.



3) Praia. É o espazo libre arredor das piscinas que serve como zona de tránsito e acceso ás mesmas.

4) Solarium. É o espazo libre, axardinado, arredor das piscinas que serve como zona de ocio e relax. 

4) Duchas. De uso obrigatorio antes de acceder ao vaso.

Artigo 33.- Descrición das piscinas.

PISCINAS INTERIORES CUBERTAS

Están situadas na Avda. Xosé Cuíña núm. 42 (Lalín). As instalacións están formadas por dous vasos 
coas seguintes características:

– Un vaso recreativo (art. 2.11. do Decreto 103/2005), cunha superficie de lámina de auga de 
25 x 12,5 m, o que totaliza unha superficie de 312,5 m², con profundidades variables, de 
1,20 m, 1,40 m, e 1,80 m.

– Un vaso recreativo (art. 2.11. do Decreto 103/2005), cunha superficie de lámina de auga de 
12,5 x 6 m, que totaliza unha superficie de 75 m², con profundidade variable, de 1,00 m, e 
1,20 m.

PISCINAS EXTERIORES DESCUBERTAS

Están situadas na Avda. do Parque núm.5 (Lalín). As instalacións están formadas por dous vasos 
coas seguintes características: 

– Un vaso recreativo (art. 2.11. do Decreto 103/2005), cunha superficie de lámina de auga de 
25 x 12 m, o que totaliza unha superficie de 300 m², con profundidades variables, de 1,00 m, 
2,00 m, e 1,60 m.

– Un vaso infantil (art. 2.10. do Decreto 103/2005), cunha superficie de lámina de auga de 5 x 
5 m, que totaliza 25 m² de superficie, cunha profundidade continua de 0,40 m.

Artigo 34.- Aforo das instalacións.

O aforo das piscinas establécese, no citado Decreto 103/2005, de 6 de maio, da Xunta de Galicia, en 
función  da  superficie  de  lámina  de  auga  dos  vasos  que  integren  a  piscina,  de  forma  que  nos 
momentos de máxima concorrencia cada bañista disporá, polo menos, de dous metros cadrados de 
lámina de auga para os vasos das piscinas descubertas e de tres metros cadrados nos vasos de 
piscinas cubertas.

Xa que logo, establécense os seguintes aforos máximos:



PISCINAS INTERIORES CUBERTAS

O aforo do vaso da piscina está regulado no artigo 10 do Decreto 103/2005, correspondendo a un 
mínimo de 3 m²/bañista:

Vaso recreativo, correspóndelle un aforo de 105 persoas.
Vaso recreativo, correspóndelle un aforo de 25 persoas.

Aforo total: 130 persoas.

PISCINAS EXTERIORES DESCUBERTAS

O aforo do vaso da piscina está regulado no artigo 10 do Decreto 103/2005, correspondendo un 
mínimo de 2 m²/bañista:

Vaso recreativo, correspóndelle un aforo de 150 persoas.
Vaso infantil,  non se establece aforo máximo. En todo caso será o encargado da seguridade da 
piscina  nese  momento,  quen  determine  o  número  máximo  de  persoas  que  poden  utilizar  a 
instalación de xeito simultáneo.

Artigo 35. Acceso ás piscinas.

Establécense dúas modalidades de acceso ás piscinas:

a)  Mediante  a  adquisición  dunha  entrada  ou  bonos  de  entrada  ás  piscinas,  en  calquera  das 
modalidades que se establezan.

b) Pola posesión do carné de abonado das instalacións (Abono Deporte Lalín), en calquera das súas 
modalidades,  sempre  que estea  actualizado e  non teña o interesado pendente o  pago das  cotas 
establecidas.

Artigo 36. Condicións de uso da praia.

– A praia é unha zona reservada aos bañistas.
– Agás os monitores, operarios de mantemento e bañistas, ninguén pode acceder a ela.
– Para o acceso dos bañistas ás zonas de praia é obrigatorio o uso de bañador e zapatillas.
– Os nenos que usen cueiros, deberán usar cueiros especiais para o baño.
– Para evitar riscos sanitarios, está prohibida a entrada na zona de praia, e xa que logo aos 

vasos, daquelas persoas que padezan enfermidades cutáneas ou doutro tipo que pola súa 
natureza se podan contaxiar a través da auga.



Artigo 37.- Usos prohibidos na praia.

– Prohíbese a entrada vestido e con calzado da rúa.
– Prohíbese comer e beber.
– Prohíbese alborotar ou falar en voz elevada.

Artigo 38.-. Normas de utilización das piscinas.

– Vestimenta. É obrigatorio o uso de bañador. Os nenos que usen cueiros deben empregar 
cueiros especiais de piscina ou similar, gorros de baño e, por motivos hixiénicos, aconséllase 
o uso de zapatillas de auga.

– Condicións do baño. 
● O número máximo de usuarios nos vasos está limitado polo aforo máximo indicado no 
presente regulamento. É obrigatorio ducharse antes da inmersión na auga dos vasos.
●No horario de baño libre os nenos ata dez anos deben ir acompañados por un adulto.
●Non está  permitido o emprego de colchonetas,  flotadores,  gafas  de cristal  ou calquera 
outro elemento que a xuízo dos responsables da seguridade do vaso poidan supoñer algún 
risco para o resto de usuarios.
●Cada usuario debe respectar a ubicación indicada polo socorrista, determinada segundo o 
seu nivel
●Os  usuarios,  que  non  saiban  nadar,  deberán  comunicarllo  ao  socorrista  cada  vez  que 
accedan as instalacións.
●Os usuarios que padezan algunha enfermidade, doenza, limitación ou minusvalía física ou 
psíquica que poida afectar á seguridade do baño ou dos demais bañistas deberán poñer estas 
circunstancias en coñecemento do persoal da piscina.

Artigo 39.-. Usos prohibidos nas piscinas.

– Prohíbese entrar no vaso con maquillaxe, cremas ou apósitos de ningún tipo.
– Prohíbese mexar, cuspir ou soarse na piscina.
– Prohíbese saltar á auga de cabeza, agás nos cursos que se organizan e con autorización do 

socorrista.
– Prohíbese sentarse nas corcheiras.

CAPÍTULO IV.- INFRACCIÓNS E SANCIÓNS.

Artigo 40.- Infraccións e sancións
Constitúen infraccións:

a) A produción de deterioros ou danos nas instalacións deportivas ou de recreo

b) A alteración da orde no interior do recinto.

c) A utilización de instalacións deportivas ou de recreo para fins distintos ós previstos na súa 
autorización.



d) O incumprimento das normas de uso das instalacións, así como das instrucións ditadas polo 
persoal destas.

e) Calquera outro incumprimento das obrigas contraídas ó obter a autorización.

 Para  a  graduación  das  infracións  reguladas  no  apartado  anterior  estarase  á  clasificación 
contida na Lei 7/1985, do 2 de abril, na súa regulación dada pola Lei 57/2003, do 16 de decembro, 
dependendo da intencionalidade e neglixencia do infractor e da gravidade da infracción cometida. 
Ditas infraccións levarán aparelladas multas, cos límites fixados no artigo 141 da citada lei.

A infracción regulada no apartado a) do presente artigo dará lugar ó obriga de reintegro do 
custe  total  da  reparación  ou  reconstrución,  ademais  da  multa  correspondente,  así  coma  a 
imposibilidade  de  utilizar  calquera  instalación  deportiva  municipal  durante  un  ano  a  partir  da 
comisión da infración.

Se os danos foran irreparables, a indemnización á que se refire o parágrafo anteiror consistirá 
nunha suma de diñeiro igual ó valor dos bens destruídos ou ó importe do deterioro dos danados de 
forma irreparable.

Artigo 41.- Sancións.

Faltas leves, serán sancionadas con multa de 6,00 a 60,00 . 
Faltas graves, serán sancionadas con multa de 60,01 a 150,00 . 
Faltas moi graves, serán sancionadas con multa de 150,01 ata 3.000,00 e cun período variable de 
expulsión  das  instalacións  ata  a  expulsión  definitiva,  perdendo,  no  seu  caso,  a  condición  de 
abonado.

A comisión  dunha  infracción  poderá  dar  lugar  á  expulsión  inmediata  do  recinto,  coa 
posterior perda, no seu caso, da condición de abonado ou participante nos cursos ou actividades que 
se realicen.

Artigo 42.- Outras responsabilidades.

As  sancións  impostas  en  cumprimento  deste  regulamento  son  independentes  das 
responsabilidades civís, penais ou de calquera orde en que puideran incorrer os autores de danos aos 
bens ou ás instalacións.

O autor de danos, roturas ou desperfectos dos elementos das instalacións deportivas deberá 
aboar o importe que corresponda á súa reparación ou substitución, con independencia das sancións 
administrativas que se impoñan.

Disposición final.
A modificación deste regulamento entrará en vigor trala publicación íntegra do seu texto no 

Boletín oficial da Provincia de Pontevedra, consonte o establecido no artigo 70.2 da Lei 7/1985, de 
2  de  abril,  Reguladora  das  Bases  do  Réxime  Local.  (Redacción  inicial  publicada  no  BOP do 
17/12/2013.  Publicado o texto defintivo da modificación no BOP do 28/08/2014) 

 


